
Pratimasashivaratryam Shivarchanopadesham

ப்ரதிமாஸஶிவராத்ர்யாம் ஶிவார்சநோபதே³ஶம்

(ஶிவரஹஸ்யாந்தர்க³தே மஹாதே³வாக்²யே)

ஸ்கந்த³ உவாச ।
ப்ரதிமாஸம் க்ரு’ஷ்ணபக்ஷே ஶிவராத்ரிம் ச ஸத்தம ।
பூஜயேத³விமுக்தேஶமந்யக்ஷேத்ரேऽபி வா ஶிவம் ॥ 36॥
மாக்⁴யாம் க்ரு’ஷ்ணசதுர்த³ஶ்யாம் பூஜயேதி³ந்து³ஶேக²ரம் ।
சைத்ரே த்ரிணேத்ரநாமாநம் பூஜயேத்பரமேஶ்வரம் ॥ 37॥
த்³வாத³ஶாஹக்ரதுப²லம் லப⁴தே ஸோऽசிராந்முநே ।
வைஶாகே² ஶிவநாமாநம் பூஜ்ய ராத்ரௌ குஶோத³கம் ॥ 38॥
பீத்வா புருஷமேக⁴ஸ்ய ப²லமஷ்டகு³ணம் லபே⁴த் ।
ஜ்யேஷ்டே² பஶுபதிம் பூஜ்ய க³வாம் ஶ‍்ரு’ங்கோ³த³கம் பிபே³த் ॥ 39॥
க³வாம் கோடிப்ரதா³நஸ்ய யத்ப²லம் தத³வாப்நுயாத் ।
ஆஷாடே⁴ சோக்³ரநாமாநம் த்³ரு’ஷ்ட்வா ப்ராஶ்ய ச கோ³மயம் ॥ 40॥
ஸௌத்ராமண்யயுதஸ்யைவ ஸ ப²லம் ப்ராப்நுயாந்நர: ।
ஶ்ராவணே ஶர்வநாமாநம் பூஜ்ய பர்ணாநி ப⁴க்ஷயேத் ॥ 41॥
வர்ஷகோடிஶதம் ஸாக்³ரம் ஸூர்யலோகே மஹீயதே ।
மாஸே பா⁴த்³ரபதே³ऽஷ்டம்யாம் த்ர்யம்ப³கம் நாம பூஜயேத் ॥ 42॥
ப்ராஶ்ய பி³ல்வப²லம் பக்வம் ஸத்ரயாக³ப²லம் லபே⁴த் ।
மாஸே சாஶ்வயுஜேऽஷ்டம்யாமீஶ்வரம் நாம பூஜயேத் ॥ 43॥
பௌர்ணம்யாமாஶ்வயுஜ்யாம் ச அஶ்விந்யர்க்ஷே ப்ரதோ³ஷகே ।
அந்த⁴ஸாம் ராஶிபி⁴ர்லிங்க³ம் சா²த³யேத்³யாமமாத்ரகம் ॥ 44॥
ஸிக்தே²ஸிக்தே²ऽஶ்வமேத⁴ஸ்ய ப²லமாப்நோதி மாநவ: ।
தண்டு³லோத³கமாபீய தஸ்மிந் மாஸி ஶிவார்சக: ॥ 45॥

பௌண்ட³ரீகாஷ்டகஸ்யைவம் ப²லம் ச ஸகலம் ப⁴வேத் ।
கார்திகே ருத்³ரநாமாநம் பூஜ்ய பீத்வா குஶோத³கம் ॥ 46॥
அக்³நிஷ்டோமாதி³த³ஶகம் ப²லம் ப்ராப்ய விமுச்யதே ।
மார்க³ஶீர்ஷே மஹாதே³வமுக்³ரநாம்நா ப்ரபூஜயேத் ॥ 47॥
ஸ உக்த்²யத³ஶகஸ்யைவ லபே⁴த ப²லமம்பு³ப: ।
புஷ்யமாஸே து ஸம்ப்ராப்தே ய:குர்யாந்நக்தபோ⁴ஜநம் ॥ 48॥
ஶர்வார்சநரதோ தீ⁴மாந் ப²லமூலேந வர்தயேத் ।
அப்தோர்யாமாயுதப²லம் ப்ராப்நோத்யேவ விஶேஷத: ॥ 49॥
மாக⁴மாஸே து ஸம்ப்ராப்தே ய:குர்யாந்நக்தபோ⁴ஜநம் ।
ஸ ஷோட³ஶீ(ஶி)ஶதப²லம் ப்ரோப்நோத்யமரபூஜித: ॥ 50॥
ஸம்ப்ராப்தே பா²ல்கு³நே மாஸி நக்தாஶீ ஶிவபூஜக: ।
ஶ்யாமாகக்ஷீரநீவாரைர்ஜிதக்ரோதோ⁴ ஜிதேந்த்³ரிய: ॥ 51॥
அத்யக்³நிஷ்டோமத³ஶகப²லமேஷ ஸமஶ்நுதே ।
ஸோபவாஸஶ்சதுர்த³ஶ்யாம் ப⁴வேது³ப⁴யபக்ஷயோ: ॥ 52॥
ஶிவாய பூர்ணிமாயாம் து யோ த³த்³யாத்³க்⁴ரு’தகம்ப³லம் ।
மாக்⁴யாமகா⁴யுதைர்முக்தோ ப⁴வேதே³வ மஹாமுநே ॥ 53॥
மாஸத்³வாத³ஶகம் ஹ்யேவம் பூஜயேச்ச²ஶிஶேக²ரம் ।
பர்வாந்தே போ⁴ஜயேத்³விப்ராந் ஶிவப⁴க்தாந் ஜிதேந்த்³ரியாந் ॥ 54॥
பாயஸம் மது⁴யுக்தம் க்⁴ரு’தேந ச பரிப்லுதம் ।
ப⁴க்த்யா ஹிரண்யவாஸாம்ஸி ப⁴க்தேப்⁴யோ யோ நிவேத³யேத் ॥ 55॥
வர்ஷமேகம் சரேதே³வம் நைரந்தர்யேண யோ நர: ।
ஸர்வயஜ்ஞப²லம் லப்³த்⁴வா ஶிவக்ஷேத்ரே விமுச்யதே ॥ 56॥
அவிமுக்தே து நியதமேவம் வ்ரதவரம் சரேத் ।
ஜிதேந்த்³ரிய:ஸத்யவாதீ³ வித்தஶாட்²யவிவர்ஜித: ॥ 57॥
தே³ஹாந்தே ஶிவஸாரூப்யம் லபே⁴த்புண்யப²லம் ஶ‍்ரு’ணு ।
ஸூர்யகோடிப்ரதீகாஶைர்விமாநை:ஸார்வகா³மிகை: ॥ 58॥
ருத்³ரகந்யாஸமாகீர்ணைர்மஹாவ்ரு’ஷப⁴ஸம்யுதை: ।
ஸங்கீ³தந்ரு’த்தவாத்³யாத்³யைரப்ஸரோக³ணஸேவிதை: ॥ 59॥

சாமரைர்தூ⁴யமாநஶ்ச ஸ்தூயமாந:ஸுராஸுரை: ।
க³த்வா ஶிவபுரம் தி³வ்யம் வஸேதா³பூ⁴தஸம்ப்லவம் ॥ 60॥
॥ இதி ஶிவரஹஸ்யாந்தர்க³தே ஸ்கந்த³ப்ரோக்தம் ப்ரதிமாஸஶிவராத்ர்யாம்
ஶிவார்சநோபதே³ஶம் ஸம்பூர்ணம் ॥
- ॥ ஶ்ரீஶிவரஹஸ்யம் । மஹாதே³வாக்²ய: ஏகாத³ஶமாம்ஶ: । அத்⁴யாய: 26 । 36-60॥

- .. shrIshivarahasyam . mahAdevAkhyaH ekAdashamAMshaH . adhyAyaH 26 . 36-60..

Notes:

Skandaஸ்கந்த³ outlines the procedures and merits of observing Māsika Śivarātriமாஸிக
ஶிவராத்ரி on Kṛṣṇa Caturdaśiக்ரு’ஷ்ணசதுர்த³ஶீ of respective months, with mention of

the Names of Śivaஶிவ for respectivemāsaமாஸ (though the Names for Śrāvaṇaஶ்ராவண
and Puṣya புஷ்ய are repeated, and those for Māgha மாக⁴ and Phālguna பா²ல்கு³ந seem

to have not been specified). It has also been noted that Aṣṭamī அஷ்டமீ and Pūrṇimā

பூர்ணிமா have been mentioned (instead of Kṛṣṇa Caturdaśi க்ரு’ஷ்ண சதுர்த³ஶீ) wrt

Aśvāyujaஅஶ்வாயுஜ.

